
PERMBLEDHJE

Gjuha shqipe ka tashmé njé program pér ko-
rrigjimin automatik drejtshkrimor ose “Spell-
checker”, qé éshté punuar nga Qendra pér Edukim
dhe Pérparim (QEP, Prishtiné) né bashképunim me
Institutin e Gjuhésisé dhe té Letérsisé (Tirané) dhe
Institutin Albanologjik té Prishtinés. Né kéto pak
vite té pérdorimit té kétij programi, éshté ndier do-
bia e madhe e tij. Tashmé pér gjithcka qé shkruhet
me kompjuter, dhe sot pothuajse gjithcka qé shkon
pér botim kalon népér kompijuter, sigurohet njé
kontroll drejtshkrimor i pérshtatshém qé mén-
janon gabimet drejtshkrimore gabimet né format
gramatikore té fjaléve. Kéto gabime mund té vijné
ose nga njohja e pamjaftueshme e drejtshkrimit
(p.sh. kur shkruhet géndér né vend té gendér) ose
nga shpejtésia e shkrimit (kur shtypet njé tast
né vend té njé tjetri, p.sh. posha né vend té pisha;
kur nuk shtypet fare njé tast, p.sh. qyeti né vend
té qyteti etj.). Né té dyja rastet programi vepron
duke béré automatikisht korrigjimin e nevojshém
ose duke nénvizuar me té kuge formén e gabuar.
Pér té gjitha té mirat, por edhe pér manggsité e pa-
shmangshme, té paktén tani pér tani, do té flitet né
kumtesé. Krahas késaj do té paraqiten edhe punét
e tjera t& QEP né fushén e ndértimit té programeve
kompijuterike pér gjuhén shqipe.

Né rrethanat e sotme té zhvillimit shogéror e
hapésinor té botés shqiptare gjuhésia kompjute-
rike dhe programet kompjuterike pér gjuhén kané
njé rol té dorés sé paré pér zotérimin dhe zbatimin
e normeés letrare, pér ngritjen e kulturés sé gjuhés
né masén e gjeré t& pérdoruesve aktiveé té ligjérim-
it té shkruar dhe pér begatimin e gjuhés shqipe,
né ményré qé ajo té arrijé njé pérputhshméri sa
mé té larté me gjuhé té tjera né fushat e qarku-
llimit ndérkombétar té dijes.

Falé nismés sé Qendrés pér Edukim dhe Pér-
parim (QEP) né Prishtiné dhe bashképunimit
té saj me njé grup gjuhétarésh nga institucionet
shkencore té Tiranés e té Prishtinés, sot gjuha
shqipe pérfshihet né numrin e gjuhéve me pro-
grame kompijuterike bashkékohore, qé tashmé
kané gjetur zbatim. Ato kané sjellé, né radhé té
paré, njé lehtésim jashtézakonisht té madh té

punés s¢ mundimshme pér korrektimin (ose lek-
turimin, si¢ thuhet né Kosové) té gjithé llojeve té
botimeve dhe njé ulje té rrepté t& numrit té gabi-
meve drejtshkrimore e t& formave gramatikore.
Dobiné e tyre e kané ndier té gjithé pérdoruesit,
qé jané shprehur me entuziazém pér vlerat prak-
tike té tyre.

Kushdo gé e ka pak a shumé idené e krijimit
té njé programi gjuhésor kompijuterik, e di se sa
puné e mundimshme dhe e véllimshme kérkohet
pér ta ndértuar até, por, si¢ thuhet, “ia vlen barra
qirané”, kéto programe jané domosdoshméri.
Ndértimi i tyre, nga ana tjetér, éshté béré i mund-
shém edhe pér faktin se gjuha shqipe ka tashmé
njé normé drejtshkrimore e leksikore té konsoli-
duar, cka éshté fryt i Iévrimit té saj dhe i punés sé
kujdesshme shkencore té gjuhésisé shqiptare.

Po japim njé paraqitje shumé té shkurtér té pro-
grameve té realizuara, megenése ato, pér shkak té
njé popullarizimi té pamjaftueshém e té ndonjé gén-
drimi jodashamir, nuk jané aq té njohura sa meri-
tojné té jené edhe pér anétarét e Alb-Shkencés.

I. PROGRAMI KOMPJUTERIK PER DREJTSHKRIMIN
E GJUHES SHQIPE AS 2.0

Tashmé éshté né shfrytézim nga dhjetéra mi-
jéra pérdorues. Lénda leksikore e programit éshté
nxjerré kryesisht nga “Fjalori i gjuhés sé sotme
shqipe” me rreth 41 mijé fjalé (Instituti i Gjuhésisé
dhe i Letérsis¢, Tirané, 1980) Vlerésohet se progra-
mi mbulon rreth 90% té leksikut t& pérgjithshém
té shqipes. Programi i ka pérballuar me sukses
testet pér saktési gjuhésore. Grupi gé e ka pérga-
titur kété softuer, ka mbledhur ndérkohé materi-
ale té reja pér pasurimin e tij, po ashtu ka edhe
ndonjé pasaktési qé duhet pérmirésuar. Programi
do té pasurohet né vijimési edhe me komponen-
tin sintaksor e sinonimik. Programi pérmban njé
fjalés prej mé se 150 mijé fjalésh, té cilat bashké me
fjaléformat e tyre (format e lakimit e t& zgjedhimit)
arrijné né mbi 2.300.000 trajta té& papérséritshme
fjalésh. Programi bén mbi 5 milioné korrigjime
automatike pér dy grupe kryesore gabimesh:

1) Gabime qé rrjedhin nga shpejtésia e shkrimit
- mund t'i quajmé dhe gabime teknike. Njé rast i
tille éshté kur ngatérrohen shkronja té aférta né
tastieré, p.sh. po té shkruajmé gabimisht shkwnca,

shkrnca, shkenca, sidimos automatikisht né ekran
del forma e drejté shkenca, sidomos. Raste té tilla
jané me dhjetéra.

2) Gabime qé rrjedhin nga mosnjohja e rregu-
llave gjuhésore, p.sh. po té shkruajmeé maréveshje,
psikollogji, numuroj automatikisht né ekran dalin
trajtat e drejta marréveshje, psikologji, numéroj. Ras-
te té tilla jané gjithashtu me dhjetéra.

Trajtat e gabuara qé programi nuk i korrigjon
automatikisht, nénvizohen me njé vizé té kuqe
té valézuar. Programi jep sugjerime pér trajtat
qé nuk i njeh si té rregullta, por kryesorja éshté
se ai térheq vémendjen, té lajméron se dicka nuk
éshté né rregull ose ndoshta nuk éshté né rregull.
Programi kthehet késhtu edhe né njé mésues té
zellshém e té pagabueshém té gjuhés pér té gjithé.
Té gjithé kemi nevojé pér té. Ai éshté domosdosh-
méri. Por megjithaté nuk duhet kujtuar se ky
softuer éshté si ai shkopi magjik i pérrallés, qé i
kthen né ar sendet qé prek. programi éshté béré
pér t'u pérdorur, si i thoné fjalés, “me mend né
koké”! Programi nuk éshté aq “i mengur”, sa té
dallojé p.sh. gabime kur dikush shkruan ruaj né
vend té rruaj ose anasjelltas. Programi i njeh si té
rregullta té dyja kéto trajta. Kujdes duhet pasur
vecanérisht kur shkruajmé njé tekst shkencor, ku
pérdoren edhe fjalé té huaja e terma, té cilat ndo-
njéheré programi i “korrigjon” sipas ményrés sé
shqgipes, p.sh. nése né njé tekst na duhet té shkru-
ajmé fjalén doctor sipas latinishtes dhe gjuhéve
té tjera qé pérdorin kété formé, programi yné e
“korrigjon” menjéheré né doktor. Si duhet vepruar
né kéto raste? Zgjidhja éshté e thjeshté: e shkycim
programin dhe pasi kemi pérfunduar tekstin, i
béjmé njé kontroll duke aktivizuar programin. Né
kété rast nga trajtat e nénvizuara me té kuge do té
korrigjojmé vetém trajtat e gabuara, ndérsa fjalét e
huaja ose termat e vecanté qé programi nuk i njeh,
do t'i 1émé si¢ jané.

I1. WINDOWS NE SHQIP

Microsoft Windows XP éshté tashmé edhe né
gjuhén shqgipe. Pér té vendosur Windows-in né
shqip QEP i éshté dashur té pérballojé njé puné té
madhe si né aspektin inxhinierik, ashtu edhe né
aspektin gjuhésor (terminologjik). Kalimi i Win-
dows-it nga anglishtja si gjuh& bazé né njé gjuhé

tjetér, né rastin toné né gjuhén shqipe, nuk éshté
thjesht njé pérkthim termash, por njé pérshtatje e
pérmbaijtjes s¢ Windows-it né traditén gjuhésore e
kulturore shgiptare. Me gjithé pérhapjen e madhe
té anglishtes, vecanérisht né brezin e ri, Windows
shqip, ashtu si né ¢do gjuhé tjetér amtare, ka pér-
parésité e veta né pérdorimin e PC-sé.

III. KuLLA E SHQIPES

Ky éshté njé program mésimor pér pérve-
tésimin e miré t& gjuhés shqipe jo vetém nga té
huajt, por edhe nga Shqiptarét. Dihet se sistemi
morfologjik i gjuhés shqipe (ashtu si edhe i disa
gjuhéve té tjera) éshté i ndérlikuar, me shumé for-
ma lakimi e zgjedhimi. Programi me emrin sim-
bolik “Kulla e shqipes” pérmban shumé tabela
pér emrin, mbiemrin dhe foljen. Programi éshté i
thjeshté pér t'u pérdorur dhe shumé i dobishém,
vecanérisht pér nxénésit.

IV. VARIANTI ELEKTRONIK I “FJALORIT TE GJUHES
sk SOTME SHQIPE” (1980)

Eshte zgjedhur ky fjalor si mé i pasuri ndér
fjalorét shpjegues té shqipes deri né v. 2005. Fjalori
instalohet lehté dhe éshté shumé praktik né pér-
dorim. Ky program ka nevojé té pasurohet me
léndén e re leksikore qé pérmban Fjalori i gjuhés
shqipe i vitit 2006 dhe té pérmirésohen disa shpje-
gime qé mbajné vulén ideologjike té viteve "80.

Kéto katér programe gé u paraqitén shkur-
timisht pér té véné né dijeni opinionin, sido-
mos né Shqipéri, ku kéto njihen pak, déshmojné
se, me gjithé vonesén né krahasim me gjuhé té
tjera, edhe pér gjuhén shqipe jané krijuar tashmé
disa programe gjuhésore kompjuterike si mjete
pune tepér t& dobishme e praktike. Tani éshté e
nevojshme gé kéto mjete té njihen sa mé gjeré dhe
té pérdoren nga té gjitha ata qé punojné me PC.
Alb-Shkenca me autoritetin qé po fiton gjithnjé e
mé shumé, mund té japé njé ndihmesé té réndé-
sishme pér té gjalléruar interesimin e adminis-
tratés shtetérore ndaj kétyre programeve si dhe
pér té sjellé pérmirésime e zhvillime té reja né kété
fushe.

Prodhimi i softueréve té sipérpérmendur éshté
organizuar dhe financuar nga Qendra pér Edu-

kim dhe Pérparim (Prishting), e cila ka dhe pro-
nésiné mbi to. Pérparimi i késaj veprimtarie deri
né kéte fazé éshté mbéshtetur né interesimin/
kontratén pér blerje/licensim té kétyre softueréve
nga Qeveria e Kosovés, e cila i ka futur né pér-
dorim, po ashtu Ambasada e SHBA né Kosové
e Shqipéri, OSBE, KFOR dhe organizma té tjeré
ndérkombétaré nga vende ku praktika e pagesés
pér pérdorimin e njé produkti éshté njé normé e
rrénjosur dhe e padiskutueshme.

Né Shqipéri ka blerje té herépashershme nga
qytetaré ose ndonjé organizaté private. Por, mje-
risht, nuk ka pasur ndonjé ndihmé financiare apo
sponsorizim nga geveria. Pér mé tepér nuk ka pa-
sur ndonjé kontraté pér blerje/licencim té tyre nga
Qeveria e RSH ose ndonjé institucion geveritar
tjetér. Megjithaté ka mijéra instalime té paautori-
zuara (ka plot fakte e déshmi) népér institucione
geveritare dhe pérdorim piratesk. Nga fagja zyr-
tare e QEP-it deri sot ka pasur mbi 150.000 shkar-
kime té kétyre softueréve; mbi 50.000 shkarkime
jané né territorin e Shqipérisé, cka 1é té kuptohet
se ka mbi 50.000 instalime brenda Shqipérisé.
Eshté e domosdoshme qé kéto programe t'i kené e
t'i pérdorin té gjitha shkollat publike e jopublike,
institucionet botuese té shtetit e private.

Mungesa e deritashme e realizimit té njé marré-
veshje me Qeveriné sé Shqipérisé pér t'i bleré dhe
zyrtarizuar kéta softueré té vecanté, e pengon pér-
parimin e tyre dhe kjo éshté arsyeja kryesore pse
QEP tash tre vjet nuk ka béré pérditésimin e tyre,
qofté shtimin e fjaléve, qofté prodhimin e kompo-
nenteve té tjera, si¢ jané komponenti gramatikor
dhe sinonimik. Kohét e fundit Qeveria e Shqipérisé
ka béré licensimin (blerjen e licencave) pér softuerét
e Microsoft-it, si¢ jané Windows dhe Office, dhe kjo
shton shpresén qé edhe softuerét e QEP-it té blihen
dhe shfrytézohen né ményré té ligjshme edhe nga
Qeveria e Shqipérisé ashtu si¢ ka vepruar Qeveria
e Kosovés. QEP éshté né kontakt me geveriné e
Shqipérisé, por gjérat ecin shumé ngadalé. Jané t&
gjitha mundeésité qé, kur té keté gatishméri pér njé
marréveshje me Qeveriné e Shqipérisé edhe Alb-
Shkenca té pérfshihet né avancimin e kétyre softu-
eréve né ¢do formé t& mundshme qofté edhe duke
fituar té drejta pronésie.



